Саха тыла. 2 кылаас.
Быһаарыы сурук
Оскуолаҕа төрөөбүт тыл предмета баһылыыр суолталаах. Бастакы сүһүөх оскуолаҕа төрөөбүт тыл түөрт сыл устата үөрэтиллэр. Төрөөбүт тылы үөрэтии олох саҥа ирдэбилигэр эппиэттиир, билиҥҥи оҕо сайдыытын хааччыйар соруктаах. Кыра кылаас оҕото өйдөөн, сөп тэтимнээхтик таба ааҕара, суруйара, онтун ырытара, дьиҥ чахчыны кытта тэҥнээн көрөрө, санаатын сааһылаан этэрэ, кэпсиирэ, кэпсэтэрэ, түмүктүүрэ бэйэтин төрөөбүт тылын билэриттэн тутулуктаах.

Программа сурун сыала-соруга — тылынан уонна суругунан саҥаны сайыннарыы, ортоку сүһүөх  оскуолаҕа саха тылын уонна литература курсун үөрэтиигэ бэлэмнээһин. Манна биллэрэр, сайыннарар, иитэр сорук тэҥҥэ дьүөрэлэһэр.

Программа үгэс буолбут үөрэхтээһин тупсарыллыбыт систематыгар олоҕурар. Билии, сатабыл уонна үөрүйэх кээмэйэ үөрэх стандартын ирдэбилигэр сөп түбэһэр.

Алын кылаастарга төрөөбүт тылы үөрэтии программата түөрт сүрүн салаалаах:

—  грамотаҕа үөрэтии;

—  ааҕыыга үөрэтии;

—  фонетика, грамматика, таба суруйуу;

—  тылы сайыннарыы.

Хас биирдии салаа тылы туттуу түөрт көрүҥүн (истин, саҥарыы, ааҕыы, суруйуу үөрүйэхтэрин) дэгиттэр сайыннарар соруктаах.

Сылга уопсайа – 103 ч
Нэдиэлэ5э – 4ч.   
Үөрэх дьылын бүтүүтэ үөрэнээччигэ ирдэбил:
—  саха тылын дорҕооннорун арааһын билэр;

—  тылы табатык сүһүөхтүүр

-     тыл сүһүөхтэрин уонна дорҕооннорун ырытар;

—  предмет аатын, бэлиэтин, тугу гынарын көрдөрөр тыллары ыйытыы көмөтүнэн быһаарар;

—  кэпсиир, ыйытар, соруйар күүһүрдэр этиилэри сөпкө интонациялаан саҥарар, быһаарар;

—  этии тутаах чилиэннэрин бэлиэтиир, дакаастыыр;

-     аахпыттан суруйар буолуохтаах.
Кылааска суругунан үлэ кээмэйэ

Үөрэнээччи кылааска суругунан толорор үлэтэ (эрчиллиилэр, үөрэтэр диктаннар, аахпыттан, айан суруйуу, о.д.а.) кылаастан кьлаас аайы улаатан, тылын ахсаана элбээн иһэр. Быһа холоон нуорма маннык:

                                                                                                         Таба суруйуу                                                                                                                       
Кылгас, уһун аһаҕас дорҕоонноох, дифтоннаах  1-2 сүһүөхтээх тылы ырытан, таба  суруйар /ат-аат, тас-таас-тыас, ытар-ыытар – ыатар/ дорҕооннноох
Чуолкайа суох иһиллэр до рҕоонноох тылы суруйар (өр-үр, үөн- иэн, кус-хос)

Судургу тутуллаах киирии тылы суруйар (ферма, елка, Нина)

Тылы байытыы, этии оҥоруу
Тылга атын тылтан ыйытыы туруорар, ыйытыыга тирэҕинэн тыл ситимин оҥорор

Тылы суолтатынаҥ   наардыыр, тыл ситимин оҥорор

Уус-уран быһаарыыны, тэҥнээһини, омуннааһыны булан көрөр, өйүгэр хатыыр, туттар.
Үргүлдьү текси ис хоһоонунан этиигэ араарар. Ыһыллыбыт этиини сааһылыыр. Сиппэтэх этиини ситэрэр. Холобуру батыһан араас тутуллаах этиини оҥорор. Ыйытыы, күүһүрдүү бэлиэни туруорар.

